


A miúdo, estar onde non quero estar implica non estar onde quero estar.

Facer o que non quero facer supón non facer o que realmente desexo.

Ser o que non quero ser abócame a non ser o que sempre quixen.

Esta é unha declaración de emerxencia,  unha reflexión a sangue frío. 
Isto é todas as veces que penso en todos os sitios onde querería estar 
antes que estar aquí.  O meu cerebro traza mapas que o corpo nunca 
percorrerá.

Isto é unha reflexión sobre os efectos  da entelequia  do “cambio” na 
materia, na carne, na intención. Un ensaio sobre as consecuencias do 
desexo permanente de non vivir a vida que vivo. Isto é unha estratexia 
de distracción, un empeño en esperar que me compren o billete, un plan 
de rescate infalible.

Isto  é  un  amago  de  saír  do  perigo  do  meu  própio  medo,  unha 
aprendizaxe para saber dicir o que teño que dicir, para deixar de dicir o 
que non quero e deixar de outorgar razóns en silencio.

E sen embargo,  todo isto non ten nada a ver con Camus.  As guerras 
resultan  diferentes  dependendo  das  batallas  e  as  batallas  sempre 
empezan entre o Norte e o Sur. Isto sábese, por iso non insisto.



ARANTZA

"Arantza Villar. Actriz. Formouse na escola de teatro e danza Espazo Aberto e fixo 
formación regular de Baile Flamenco na escola El Taller. Nos últimos anos acercouse 
ao mundo da danza contemporánea realizando diversos cursos en Cataluña e Galiza.

Participou como actriz en varios proxectos de Nut Teatro e Pistacatro Produtora de 
Soños, entre outros, e actualmente forma parte do elenco de "Citizen", produción 
teatral  do  Grupo  Chévere,  compañía  coa  que  ven  traballando  desde  hai  anos.  

Acaba  de  montar  a  súa  propia  compañía  e  prepara  o  seu  primeiro  traballo  en 
solitario "O estado de sitio", con textos e dirección de Clara Gayo, que se estreará no 
mes de decembro. Ademais, imparte clases de iniciación ao Flamenco na escola de 
danza o Laboratorio de Movementos." 

PATXI

Licenciado  na  facultade  de  Psicología  Social  da  USC,  no  plano  artístico,  a  súa 
formación autdidacta así coma o seu carácter eléctrico empurraronno a interesarse 
pola  riqueza  das  diversas  linguaxes  e  instrumentos  da  música  de  percusión  do 
mundo,  principalmente  o  flamenco  e  toda  a  música  procedente  de  oriente.  Así 
mesmo,  estas  inquietudes  orientaronno a  implicarse  con  diversas  formacións  en 
creacións  colectivas  xuco  traballo  se  centrou  principalmente  na  experimentación 
audiovisual e a improvisación libre. En 1991 contribuíu a por en marcha o grupo 
progresivo multimedia Kzmic Muffin, no cal participou activamente como batería, 
percusionista, letrista e guionista durante máis de dez anos. En 1999 forma Parto co 
batería  LAR  Legido  e  co  guitarrista  Pablo  Rega,  co  obxectivo  de  profundizar  no 
estudo da forma e o son na música experimental e particularmente na disciplina de 
improvisación libre. A parti do ano 2002 desenvolve con LAR Legido o prototipo do 
que actualmente é o Aquofono, un novo instrumento de percusión con líquidos que 
escapa  ao  estrictamente  musical,  xa  que  toma  coma  modelo  a  natureza  e  a 
polirritmia relacante da choiva coma base para unha nova forma creativa de xerar 
son electrónico a partires  de goteos de auga regulares.  Parto son ademáis  unha 
parte  moi  activa  do  TPS  (Centro  de  Novas  Tecnoloxías  do  Pico  Saco),  entidad 
organizadora responsable de organizar o ciclo de “Sesións Vibracionais” e lugar de 
residencia da orquestra O.m.e.g.a. (Orquestra de Música Espontánea de Galicia), un 
proxecto colectivo formado por máis dunha veintena de músicos e artístas plásticos, 
comprometidos coa creación a tempo real baixo conducción guiada por medio de 
señas manuais ou corporais impartidas por un director que exerce coma maestro de 
ceremonias.



FREDY

Alfredo Pérez Muíño estudiou Educación Física (INEF Galicia)  especializándose en 
Ximnasia  Artística.  Tras  quince  meses  de  estudios  en  Madrid  (Escola  de  Circo 
Carampa)  viaxou  por  diferentes  paises  para  continuar  a  sua  formación  como 
especialista en técnicas circenses,  na Escola Nacional  de Circo de Río de Janeiro,  
Escola de Circo Criollo de Bos Aires, Escola Nacional de Circo de Cuba e na Bont`s 
International Clown School en Ibiza. 

Participou en numerosos cursos tanto a nivel artístico como docente. Entre os seus 
formadores destacan nomes como Carlo Colombaioni, Erik de Bont, Joseph Collard, 
Nola Rae, Hernán Gené, Nestor Muzo ou Jesus Jara.

Nos últimos tres anos Fredi fixose un oco no panorama artístico nacional ocupando 
un  espazo  destacado  dentro  do  clown  en  Galicia  e  Portugal.  O  seu  traballo  foi 
recoñecido  en  numerosas  ocasións  sendo  galardonado  co  Primeiro  Premio  no 
Certamen de Interior do Festiclown 2006 co seu espectáculo “Circanelo”.
 
No seu afán por achegar o riso a todo o mundo desenrola unha búsqueda de novos 
espacios  escénicos  como  artista  de  rúa,  café  teatro  ou  visitando  ós  nenos 
hospitalizados como Doutor Sonrisa coa Fundación Theodora.


